
Мин Һиңә киләм Раббым Ғайса 

 

Матур итеп доға ҡыла белмәһәм дә, 
Раббым Ғайса Һинән ярҙам һорайым. 
Минең барлыҡ көнөм Һинһеҙ үтмәһен тип 
Иман юлында ныҡ тораммы тип уйлайым. 
 
Ваҡыт- ваҡыт ураҙалар тотам мин, 
Һиңә яҡыныраҡ булыр өсөн Хоҙайым. 
Тәүлегенә күпме гонаһ ҡылһам да 
Мин Һинең ғәфү итеүеңде һорайым. 
 
Миңә шатлыҡбиргән өсөн рәхмәт әйтеп, 
Сабыр итеп уҙам, барлыҡ һынауҙарҙы. 
Ашыҡтырма мине берүк Раббым, 
Туғандарым бит ташламаған әле бығауҙарҙы. 
 
Бөйөк бер моң биләй күңелемде, 
Изге Һүҙең йөрәгемә шифа бирә Хоҙайым. 
Изге юлдан аҙашып йөрөгән туғандарыма, 
Фатихаңды йәлләмә тип, Һинән һорайым. 
 
Төрлө ҡаршылыҡтар юлға теҙелһә лә, 
Ситкә тайпылмайса алға атлайым. 
Ярҙамыңдан мине  ташламауыңды беләм, 
Шуға күрә яҙмышыма тура ҡарайым. 


